
Il-kelma “festa” tfisser manifestazzjoni jigifieri
celebrazzjoni ta’ ferh. U ghalhekk tara lill-
komunitajiet taghna migbura f’postijiet differenti
biex jaghmlu festa sabiex juru I-ferh taghhom.
Matul is-sena, il-komunitajiet taghna jingabru
fil-knejjes, fil-pjazez u t-toroq tal-ibliet u l-irhula
taghna mxerrdin ma’ Malta u Ghawdex sabiex
jiccelebraw il-festi titulari ddedikati lill-Patruni
gheziez taghhom li minn Zmien il-qedem ghazlulna
missirijietna.

Ghall-grazzja t’Alla, fi Zzmienna dawn il-festi
ghadhom ikunu ¢&éelebrati b’mod religjuz kif
ghandhom ikunu. Naraw it-twettiq ta’ hafna valuri
nsara. Bhala ezempji, nistghu nsemmu kif, fil-granet
tal-festa, hafna nies fosthom ghaqdiet u kazini,
iheggu u jhajru lill-membri taghhom sabiex jaghtu
d-demm. Id-demm huwa l-iktar haga prezzjuza li
ghandu I-bniedem u ghalhekk li taghti parti minnek
ghall-¢id tal-ohrajn huwa ghan verament nobbli u
ta’ min jinkuraggih. Ezempju iehor tat-twettiq ta’
valuri nsara huwa l-ghoti ta’ karita. B’mod specjali
f’dawn il-jiem, il-knisja theggigna biex nahsbu
f’dawk li huma fil-bzonn. Theggigna sabiex f’dan
iz-zmien uniku ta’ darba fis-sena nuru s-sapport
u naghtu I-ghajnuna taghna lil dawk il-persuni li
jehtiegu l-appogg taghna. Huwa xieraq li I-ferh li
¢¢ib maghha l-festa jissarraf f’appogg lil min ma
jistax jifrah maghna — tkun xi tkun ir-raguni ghal
dan. Huwa sabih hafna li wiehed jaghti I-ghajnuna
lill-persuni li forsi ma jkun rahom qatt, persuni
li ma jkunx jathom, nies li qatt ma jkun tkellem
maghhom.

Il-festa tasal kull sena u I-parroc¢c¢a taghna dejjem
kellha festa sabiha. Jien ghandi esperjenza ta’ 38
sena shah nahdem flimkien ma’ hafna nies ohra
sabiex il-festa tilhaq l-iskop taghha kull sena. Dan
jista’ jigri jekk ikunu organizzati attivitajiet religjuzi
u so¢jali li jkunu jilhqu lill-komunita parrokkjali
kollha. Min-naha religjuza, il-festa tibda b’disat
ijiem ta’ novena — zmien ta’ preparazzjoni ghall-

festa. F’dawn il-granet, fil-knisja jkunu organizzati
funzjonijiet liturgici mmirati ghal kull sezzjoni tal-
komunita — membri ta’ ghaqdiet religjuzi u socjali,
zghazagh, tfal, morda u anzjani u ohrajn. Fihom
il-Knisja tiffoka fuq l-aqwa virtujiet li ghandha
I-Madonna, 1-Omm taghna I-Vergni Marija, Patruna
taghna 1-Mellihin.

Kull festa tirrikjedi hafna ppjanar u
preparazzjonijiet. Is-success tal-festa jintlahaq bis-
sehem ta’ hafna nies li volontarjament jaghtu hafna
mill-hin taghhom sabiex jippjanaw u jippreparaw
attivitajiet sabiex jinbena dak il-ferh li ghandha
tohloq festa titulari. L-attivitajiet esterni huma
estensjoni ta’ dawk i jsiru fil-knisja. Fil-Mellieha
ghandna tliet ghaqdiet muzikali li matul il-granet
tal-festa jkomplu joholqu atmosfera festiva billi
kull wahda minnhom torganizza programm
muzikali 1i ghalihom jattendu hafna nies. Barra
minn dawn il-programmi muzikali, it-tliet ghaqdiet
jaghtu s-sehem taghhom f’attivitajiet ohra. Il-Kor
u Orkestra Maria Bambina taghti s-sehem taghha
wagqt il-funzjonijiet fil-knisja ta’ leljlet u nhar il-
festa. Min-naha taghhom, fil-granet ta’ qabel il-
festa, iz-zewg baned taghna — La Vittoria u Imperial
—ikomplu jzidu l-atmosfera ta’ ferh u briju bil-mar¢i
li jorganizzaw matul it-toroq tar-rahal taghna. Dawn
ikomplu iferrhuna f’lejlet u nhar il-festa fil-pjazza,
b’mod specjali bid-daqq u I-kant taz-zewg innijiet
imprezzabbli u gheziez ghalina I-Mellihin. Dawn iz-
zewg innijiet jgeddulna hafna nostalgiji u memorji
sbieh u anke jistghu jgabbzulna xi demgha minn
ghajnejna sforz l-ugigh li nistghu nkunu ghaddejjin
minnu ahna jew xi hadd tant ghaziz ghalina.

Manistax ma nsemmix ukoll il-hidma bla waqfien
tal-kappillan u I-kleru tal-parroc¢¢a, il-Kunsill
Pastorali Parrokkjali, l-abbatini, il-fratelli, il-Grupp
Armar, il-Grupp tal-Qniepen, il-Grupp Santa Marta,
1-Ghaqda Piroteknika u 1-Grupp Armar tal-Knisja li
jghini nzejnu, narmaw u naghmlu dak kollu mehtieg

fil-knisja ghal matul il-festa. Il-hidma, l-impenn,
is-sagrifiééji ta’ dawn kollha flimkien minghajr
distinzjoni jinghaqdu flimkien ghal ghan wiehed —
ghan li fil-Mellieha jkollna festa li taghmlilna gieh.

Is-suggett ta’ dan l-artiklu jsemmi zewg affarijiet
— festa u gniepen. Huma zewg suggetti li jmorru
hafna flimkien. Xi Zmien ilu, mort ghal festa f’rahal
sabih u meta kont hemm gie jkellimni ragel xih u
stagsieni jekk kontx is-sagristan tal-Mellieha. Meta
wegibtu li kont, qalli li hu, meta kien izghar fl-eta,
kien ihobb jigi ghall-festa taghna. Nahseb li domt
xi ghoxrin minuta nitkellem mieghu. Fost affarijiet
ohra, hu semmieli I-gniepen taghna. Semmieli
wkoll 1-ghannejja li kienu jigu jghannu f’lejliet il-
festa, il-hafna Ghawdxin li kienu jigu ghall-festa
minn Ghawdex u n-nies jaqlu I-fniek. Dan ir-ragel
qalli espressjoni li kienu juzawha fir-rahal tieghu,
sahansitra jiftakar lin-nanniet u liz-zijiet tieghu
jghiduha. L-espressjoni hija “ Il-festi dejjem bdew
bil-gniepen u spi¢caw bil-gniepen”. U hekk hu.
Huwa kollu minnu li kull festa tibda bid-daqq tal-
gniepen bhala stedina ghall-funzjonijiet tal-knisja
u jispi¢caw bid-daqq tal-qniepen waqt id-dhul tal-
vara fil-knisja u 1-Barka Sagramentali. Imbaghad il-
mota tal-ahhar li taghlaq il-festa.

Il-gniepen f’pajjizna dejjem kienu mehtiega u
apprezzati —forsi dari aktar mil-lum - ghaliex sa mill-
gedem il-gniepen kienu jservu ta’ sinjal, thabbira
kif ukoll stedina ghal xi okkazjoni jew attivita. FI-
antik, il-gqniepen kienu jservu ta’ sinjal sabiex in-
nies tar-rahal kienu jkunu jafu I-hin fejn fih kellhom
jieqfu ghal ftit mumenti ta’ talb. Kienu jservu sabiex
ihabbru li xi hadd mir-rahal kien halliena u kienu
jservu sabiex ihabbru lin-nies li kienet ser tibda xi
quddiesa jew funzjoni ohra fil-knisja.

Fil-Mellieha, missirijietna hasbu u stinkaw
kemm felhu biex ikollhom sett ta’ gniepen sbieh
u kbar ghall-knisja taghna. Din ix-xewqa u l-hsieb
taghhom saret realta fis-sena 1925. Kien propju
f’Marzu ta’ dik is-sena, 90 sena ilu, meta dawn il-

gniepen waslu I-Mellieha. Dawn il-hames gniepen
intramaw fuq iz-zuntier tal-knisja parrokkjali kif
juru xi ritratti li jinsabu fis-sagristija tal-knisja. Fis-
26 ta’ Marzu 1925 saret i¢-Cerimonja solenni tat-
tberik taghhom li kienet immexxija mill-Arcisqof
ta’ Malta Mons. Mauro Caruana. Ghall-parrocca
tal-Mellieha kollha, din kienet okkazjoni verament
kbira u sinifikanti. Il-folla ta’ nies li honqu I-pjazza
u t-triq tal-parroc¢ca tixhed kemm dan l-avveniment
kien wiehed uniku ghar-rahal taghna. Dawn l-istess
nies jghidu li x’hin il-folla semghet l-ewwel tokki
hergin minn dawk il-gniepen sbieh li tant swewlhom
xoghol, sagrifi¢¢ji u impenn sabiex jingabru I-fondi
mehtiega, infexxet f’ghajjat u capcip kbir. Kienet
xena tassew emozzjonanti li f’dak il-mument zgur
insew kull tbatija li kienu ghaddew minnha. Ma
rridux ninsew li s-somma li kellha tingabar ghall-
gniepen, ghal dak iz-zmien kienet wahda kbira.

Ghall-okkazjoni tad-90 anniversarju mit-tberik u
t-tlugh tal-qniepen fil-kampnari, ser issir tifkira biex
jitfakkar dan l-avveniment. Fuq stedina tal-kappillan
flimkien mieghi u mal-Grupp tal-Qniepen, nhar is-
Sibt 21 u I-Hadd 22 ta’ Marzu 2015 ser issir open
day halli kull min ikun jixtieq, jitla’ hdejn il-qniepen
u fl-istess hin jarahom u jismaghhom mill-qrib.
Imbaghad fis-26 ta’ Marzu 2015 ser issir quddiesa
ta’ ringrazzjament fejn fiha nirringrazzjaw lil Alla
ta’ dawn il-gniepen sbieh li tawna missirijietna kif
ukoll talli sal-gurnata tal-lum ghadna nsibu nies
dedikati li jaghtu ftit mill-hin taghhom biex jaghtu
dan is-servizz tad-daqq tal-qniepen.

Fl-ahharnett, nixtieq nirringrazzja lill-President
tal-Banda Imperial is-Sur Josef Borg u lill-
kumitat kollu talli ghal sena ohra regghu tawni
din l-opportunita sabiex nikteb dan l-artiklu. Irrid
nirringrazzjahom ukoll tar-rispett u l-ghajnuna li
dejjem tawni f’dawn it-38 sena kemm ilni sagristan
tal-Mellieha. Jalla din is-sena wkoll ikollna festa
sabiha li taghmlilna gieh u unur lill-Mellieha, kif
dejjem kellna.

